
	1.ՀՀ ֆինանսների նախարարություն
	16.03.2023թ.

	
	N 01/8-2/4910-2023

	Քննության առնելով Ձեր 03.03.2023թ. №ԳՍ//6234-2023 գրությամբ ներկայացված «Հողամասեր հետ վերցնելու և անհատույց օգտագործման իրավունքով հանձնելու մասին» ՀՀ կառավարության որոշման նախագիծը, հայտնում ենք հետևյալը.
Նախագծով նախատեսվում է ՀՀ սեփականություն հանդիսացող (ՀՀ Սյունիքի մարզի «Մեղրու թիվ 1 միջնակարգ դպրոց», ՀՀ Շիրակի մարզի «Հացիկի միջնակարգ դպրոց», «ՀՀ Վայոց ձորի մարզի Արենիի միջնակարգ դպրոց պետական հանրակրթական ուսումնական հաստատություն», «ՀՀ Գեղարքունիքի մարզի Լիճքի Հովհ. Թումանյանի անվան միջնակարգ դպրոց» և «ՀՀ Գեղարքունիքի մարզի Գեղհովիտ գյուղի Ա.Մյասնիկյանի անվան թիվ 1 միջնակարգ դպրոց» ՊՈԱԿ-ներ) ՊՈԱԿ-ներին անհատույց օգտագործման իրավունքով ամրացված անշարժ գույքից հողամասեր առանձնացնել և «Թումոն տուփի մեջ» կրթական ծրագիր իրականացնելու նպատակով Թումո շարժական կենտրոններ կառուցելու համար՝ ծրագրի իրականացման համար նախատեսված ժամկետով, անհատույց օգտագործման իրավունքով հանձնել Սիմոնյան կրթական հիմնադրամին։
	Առաջարկում ենք Նախագծում սահմանել դրույթ՝ Հիմնադրամի կողմից ստանձնած պարտավորությունները չկատարելու կամ ոչ պատշաճ կատարելու դեպքում Հիմնադրամի նկատմամբ տույժերի կիրառման մեխանիզմների վերաբերյալ:
	Ընդունվել է ի գիտություն: Նախագծով Հիմնադրամի նկատմամբ տույժերի կիրառման մեխանիզմներ սահմանված չեն, քանի որ վերջինս ներդրումային պարտավորություններ չի ստանձնել:

	2. ՀՀ կրթության, գիտության, մշակույթի և սպորտի նախարարություն
	13.03.2023թ.

	
	N 01/20.1/5340-2023

	Տեղեկացնում եմ, որ «Հողամասեր հետ վերցնելու և անհատույց օգտագործման իրավունքով հանձնելու մասին» Հայաստանի Հանրապետության կառավարության որոշման նախագծի վերաբերյալ Կրթության, գիտության, մշակույթի և սպորտի նախարարությունն իր իրավասությունների շրջանակներում առաջարկություններ և առարկություններ չունի: 
	Ընդունվել է ի գիտություն:

	3. ՀՀ կադաստրի կոմիտե
	03.03.2023թ.

	
	N ՍԹ/3162-2023

	   Ի պատասխան Ձեր 2023 թվականի մարտի 3-ի N ԳՍ//6234-2023 գրության՝ «Հողամասեր հետ վերցնելու և անհատույց օգտագործման իրավունքով հանձնելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ ունենք հետևյալ առաջարկությունները.
1. Հիմք ընդունելով «Հայաստանի Հանրապետության վարչատարածքային բաժանման մասին» ՀՀ օրենքի N 2 հավելվածի 2.4-րդ կետով սահմանված ցանկի 3-րդ կետը՝ Նախագծին կից հավելվածով սահմանված ցանկում անհրաժեշտ է ճշգրտել հասցեները, մասնավորապես սյունակի 2-րդ կետում լրացնել «համայնք Ախուրյան, գյուղ Հացիկ, 13-րդ փողոց, 1-ին փակուղի, 3», իսկ 4-րդ և 5-րդ սյունակներում՝ «համայնք Մարտունի» բառերը:
2. Միաժամանակ անհրաժեշտ է անհատույց օգտագործման իրավունքով տրամադրվող հողամասերի հատակագծերը որպես հավելվածներ ներկայացնել WGS-84 (ARMREF 02) ազգային գեոդեզիական կոորդինատային համակարգով:
	Ընդունվել է ի գիտություն:
1. Նախագծում անշարժ գույքի հասցեները նշված են անշարժ գույքի սեփականության իրավունքի պետական գրանցման վկայականների տվյալների համաձայն, որոնք Նախագծին կից ներկայացված են:
2. Նախագծին կից հատակագծերը ներկայացված են: 


	4. ՀՀ Շիրակի մարզպետարան
	14.03.2023թ.

	
	N 01//02020-2023

	Ի կատարումն ՀՀ տարածքային կառավարման և ենթակառուցվածքների նախարարի 2023 թվականի մարտի 3-ի թիվ ԳՍ//6234-2023 հանձնարարականի հայտնում ենք, որ «Հողամասեր հետ վերցնելու և անհատույց օգտագործման իրավունքով հանձնելու մասին» Հայաստանի Հանրապետության կառավարության որոշման նախագիծը քննարկվել է ՀՀ Շիրակի մարզպետի աշխատակազմում։
Նախագծի վերաբերյալ առաջարկություններ չունենք։
	Ընդունվել է ի գիտություն:

	5.ՀՀ Սյունիքի մարզպետարան
	13.03.2023թ.

	
	N 01/12/01697-2023

	«Հողամասեր հետ վերցնելու և անհատույց օգտագործման իրավունքով հանձնելու մասին» ՀՀ կառավարության որոշման նախագիծը քննարկվել է Սյունիքի մարզպետարանում:
Իրավական ձևակերպումների հստակեցման նպատակով, առաջարկում ենք.
1. Որոշման նախագծի 1-ին կետը շարադրել հետևյալ խմբագրությամբ.
«1. Հայաստանի Հանրապետության սեփականություն հանդիսացող, Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեին (այսուհետ՝ Կոմիտե) ամրացված և անհատույց օգտագործման իրավունքով  պետական ոչ առևտրային կազմակերպություններին (այսուհետ՝ Կազմակերպություններ) հանձնված անշարժ գույքերից, համաձայն հավելվածի, հետ վերցնել հողամասեր  և Թումո շարժական կենտրոններ կառուցելու համար «Թումոն տուփի մեջ» կրթական ծրագրի իրականացման համար նախատեսված ժամկետով, անհատույց օգտագործման իրավունքով հանձնել Սիմոնյան կրթական հիմնադրամին (այսուհետ՝ Հիմնադրամ):».
2. Որոշման նախագծի 2-րդ կետի «Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեի » բառերը փոխարինել  «Կոմիտեի» բառով.
3. Որոշման նախագծի 3-րդ կետը շարադրել հետևյալ խմբագրությամբ.
«3. Առաջարկել Մարտունի, Արենի, Մեղրի և Ախուրյան համայնքների ղեկավարներին՝ սույն որոշման 2-րդ կետում նշված աշխատանքների ավարտից հետո քառամսյա ժամկետում Կոմիտեի նախագահի հետ համատեղ Հիմնադրամի հետ իրականացնել սույն որոշման հավելվածով նշված հողամասերի հանձնման-ընդունման և անհատույց օգտագործման պայմանագրերի (այսուհետ՝ պայմանագրեր) կնքման աշխատանքներ՝ պայմանագրերում  նախատեսելով, որ.
ա. պայմանագրերով սահմանված պարտավորությունների կատարման նկատմամբ հսկողությունն իրականացվելու է Կոմիտեի կողմից,
բ. պայմանագրերի նոտարական վավերացման և պայմանագրերից ծագող գույքային իրավունքների պետական գրանցման ծախսերը ենթակա են իրականացման Հիմնադրամի միջոցների հաշվին»:

	Ընդունվել է ի գիտություն: Նախագծում նշված փոփոխությունների անհրաժեշտությունը բացակայում է, քանի որ իրավական ձևակերպումները հստակ ներկայացված են:

	6. ՀՀ Վայոց ձորի մարզպետարան
	10.03.2023թ.

	
	N 01/09.3/1634-2023

	Ի պատասխան Ձեր 03.03.2023թ NԳՍ//6234-2023 գրության՝ տեղեկացնում ենք, որ  «Հողամասեր հետ վերցնելու և անհատույց օգտագործման իրավունքով հանձնելու մասին» Հայաստանի Հանրապետության կառավարության որոշման նախագիծը քննարկվել է ՀՀ Վայոց ձորի մարզպետարանի համապատասխան մասնագետների և Արենիի միջնակարգ դպրոցի տնօրենի մասնակցությամբ և արժանացել է հավանության:
  Նախագծի վերաբերյալ առաջարկություններ չունենք:
	Ընդունվել է ի գիտություն:

	7. ՀՀ Գեղարքունիքի մարզպետարան
	06.03.2023թ.

	
	N 01//1632-2023

	         «Հողամասեր հետ վերցնելու և անհատույց օգտագործման իրավունքով հանձնելու մասին» Հայաստանի Հանրապետության կառավարության որոշման նախագիծը քննարկվել է  ՀՀ Գեղարքունիքի մարզպետարանում:
      Նախագծի վերաբերյալ առարկություններ չունենք:
	Ընդունվել է ի գիտություն:

	8. ՀՀ վարչապետի աշխատակազմի իրավաբանական վարչություն

	Նախագծի 1-ին կետով նախատեսվում է ՀՀ սեփականություն հանդիսացող հողամասերը հետ վերցնել պետական ոչ առևտրային կազմակերպություններից և Թումո շարժական կենտրոններ կառուցելու համար՝ ծրագրի իրականացման համար նախատեսված ժամկետով, անհատույց օգտագործման իրավունքով հանձնել Սիմոնյան կրթական հիմնադրամին, սակայն, նախագծում որոշակիացված չէ, թե ինչ ծրագիր է և ինչ ժամկետում է իրականացվելու:
    Բացի այդ, նախագծում հողամասերը որոշակիացված չեն. մասնավորապես՝ բացակայում են անշարժ գույքերի կադաստրային ծածկագրերը:
	Ընդունվել է ի գիտություն: Նախագծի 1-ին կետում նշված է ծրագրի անվանումը՝ «Թումոն տուփի մեջ» կրթական ծրագիրը, որը հանդիսանում է ՀՀ փոխվարչապետ Տիգրան Ավինյանի 2019 թվականի դեկտեմբերի 24-ի N 950-Ա որոշմամբ հաստատված Սիմոնյան կրթական հիմնադրամի կողմից իրականացվող «Թումո ստեղծարար տեխնոլոգիաների կենտրոններ» ծրագրի մաս և այն կրում է շարունակական բնույթ է: 
[bookmark: _GoBack]Միաժամանակ հայտնում ենք, որ Նախագծին կից ներկայացված են անշարժ գույքի սեփականության իրավունքի պետական գրանցման վկայականների պատճեններն ու տրամադրվող հողամասերի հատակագծերը:






